
GOUVÈNÈ HOCHUL ANONSE GWO PWOGRÈ POU DIMINYE VYOLANS AK ZAM 
NAN TOUT ETA NEW YORK  

  
Ensidan fiziyad avèk blesi yo te diminye a 37% pandan kat premye mwa 2024 yo 

pa rapò a mwayèn sou senk lane  
  

Vyolans ak zam te diminye pandan de ane konsekitif, ki atenn nivo bès istorik  
  

Lapolis Eta New York kontinye sezi zam ilegal nan yon rit rekò  
  
  
Gouvènè Kathy Hochul te anonse jodi a pwogrè enpòtan ki soutni nan batay kont 
vyolans ak zam nan Eta New York. Ensidan fiziyad ak blesi ak kantite viktim fiziyad yo 
te diminye a plis pase 35 pousan pandan avril 2024 la, pa rapò ak mwayèn mwa janvye 
a avril pandan senk dènye ane yo, nan gwo zòn metwopolitèn ki pa Vil New York yo. 
Diminisyon sa reflete 84 fiziyad an mwens (143 kont 227), 94 viktim an mwens (170 
kont 264), ak 13 lavi an mwens ki pèdi akoz vyolans ak zam (29 kont 42) jan ajans fòs 
lòd k ap patisipe nan inisyativ Eliminasyon Vyolans ki Enplike Zam (Gun Involved 
Violence Elimination, GIVE) la rapòte l la. Tandans pozitif sa yo montre retou New York 
nan bès istorik vyolans ak zam epi sa vini apre de ane pwogrè, ki enkli yon diminisyon 
35 pousan nan fiziyad (816 kont 1,262), 36 pousan diminisyon viktim (963 kont 1,508), 
ak yon diminisyon 37 pousan nan ka lanmò (142 kont 225) soti 2021 rive 2023.  
   
“Nou te adopte mezi sou sekirite zam ki pi fèm nan peyi a epi kounye a n ap wè rezilta 
yo: bès istorik vyolans ak zanm atravè New York,” Gouvènè Hochul te 
deklare. “Sekirite piblik se priyorite nimewo en mwen, epi m ap kontinye goumen pou 
kreye rezilta ki enpòtan epi kenbe Nouyòkè yo an sekirite.”  
  
“New York se prèv ke mezi sekirite sou vyolans ak zam ki sanse kreye kominote ki pi 
sekirize,” Gouvènè Adjwen Delgado te deklare. “Lè nou poze aksyon pou abòde 
vyolans ak zam nan, n ap sove lavi epi fè eta nou an vanse pou pi devan.”  
  
Siksè sa vini apre envestisman 347 milyon dola Gouvènè a nan efò konplè pou diminye 
epi prevni vyolans ak zam ak lidèchip li pou konvoke yon Gwoup Travay Ant Eta sou 
Zam Ilegal (Interstate Task Force on Illegal Guns), ki te abouti sou plis pase 3,302 zam 
ilegal yo sezi depi kòmansman 2022 pa Lapolis Eta a sèlman. Rit sezi zam ilegal rekò 
sa pa enkli kantite zam total yo sezi nan senk ane avan yo (2017-2021).  

Sekretè Adjwen Gouvènè a pou Sekirite Piblik, Marcos Soler, Komisè Egzekitif Adjwen 
Divizyon Sèvis Jistis Penal (Division of Criminal Justice Services, DCJS), Joseph 
Popcun, ak Sipè-entandan Lapolis Eta New York la, Steven James te mete aksan apre 
midi a sou done vyolans ak zam resan, krim, ak sezi zam yo epi li te souliyen estrateji 
konplè, plizyè fasèt administrasyon an pou diminye vyolans ak zam pi plis. Bidjè Ane 
Fiskal 2025 ki adopte a soutni finansman pou sekirite piblik nan nivo rekò ke Gouvènè 
Hochul te sekirize pou ajans fòs lòd yo, patnè kominotè yo, ak Lapolis Eta New York, ak 
lòt patnè ajans eta a, ki genyen ladan l:  

 Plis pase 36 milyon dola – plis kantite ki te janm envesti – nan inisyativ 
GIVE pou ede ajans fòs lòd yo adopte estrateji diminisyon krim ki baze 
sou prèv, ke yo elaji kounye a sou 21 konte ak 28 depatman polis, ak yon 
lòt 35 milyon dola pou mete anplas entèvansyon pou aplikasyon lalwa pou 
diminye vyolans domestik,  

 21 milyon dola pou pwogram Sansibilizasyon nan Lari SNUG la, travayè 
sosyal ak jesyonè dosye pou kanpe sik vyolans nan 14 kominote, ak 5 
milyon dola pou sipòte sit Sistèm Jesyon Kriz (Crisis Management 
System, CMS) Vil New York yo ak efò prevansyon kont vyolans ak zam 
yo,  

 18 milyon dola pou rezo 11 Sant Analiz Krim (Crime Analysis Centers, 
CAC) eta a sipòte yo, ki bay asistans ransèyman ak envestigasyon ki 
dedye a plis pase 350 ajans lòd, ak  

 20 milyon dola pou Pwojè RISE, k ap sipòte efò kominotè pou fè 
pwomosyon sekirite ak byennèt nan sèt vil atravè 99 òganizasyon san bi 
likratif k ap bay plis pase 50 sèvis, soti nan sipò akademik ak sèvis travay 
rive nan resous sante mantal ak devlopman jèn.  

  
Komisè DCJS la, Rossana Rosado, te deklare, "Apre yon ogmantasyon vyolans ak 
zam, Gouvènè Hochul te double pwogram ak estrateji ki fonksyone yo. Kominote atravè 
eta a ap wè rezilta yo, gras ak efò san pran souf ajans fòs lòd ak òganizasyon kominotè 
yo. Nou rete angaje pou asire ke patnè nou yo gen resous, teknoloji ak sipò ki nesesè 
pou diminye krim pi plis epi amelyore lavi Nouyòkè yo.”  
  
Sirentandan Lapolis Eta New York la, Steven G. James, te deklare, "Ogmantasyon 
kantite sezi zam ilegal ki sezi se yon testaman de pwogrè nou te fè pou konbat 
enfiltrasyon zam ilegal nan New York. Diminye sikilasyon zam ilegal yo ak misyon pou 
lokalize epi diminye sous apwovizyònman yo, rete yon premye priyorite. Nou rekonesan 
pou sipò Gouvènè Hochul, e nou pataje ijans li pou devlope solisyon pou diminye 
vyolans ak zam nan ri nou yo.”  
  
Vyolans ak zam  
DCJS jere inisyativ GIVE la, ki se yon eleman kle nan estrateji pou diminye vyolans ak 
zam eta a, ki bay resous a depatman polis yo, biwo pwokirè distri a, depatman 
pwobasyon, ak biwo cherif nan 21 konte ki pa nan Vil New York. Jiridiksyon GIVE sa yo 

reprezante majorite (85 pousan) krim vyolan ki fèt nan Eta New York ki pa nan Vil New 
York. DCJS bay fòmasyon ki apwopriye ak asistans teknik pou ajans yo ka adrese 
fiziyad ak krim vyolan ki lye ak amafe yo lè li itilize fon eta a pou anplwaye, lè 
siplemantè, teknoloji ak ekipman.  
  
Nan rejyon yo, jiridiksyon GIVE yo rapòte diminisyon total vyolans ak zam kote nan 
Lwès New York ak Long Island obsève diminisyon ki pi espektakilè avèk 51 pousan ak 
47 pousan ensidan fiziyad anmwens, respektivman ant 2021 ak 2023. New York Santral 
ak Long Island te genyen diminisyon ki pi akselere nan fiziyad ki rapòte yo pandan kat 
premye mwa ane sa avèk 68 pousan ak 58 pousan ensidan an mwens, respektivman, 
pa rapò ak menm peryòd la ane pase.  
  

Ensidan fiziyad ki 
enplike blesi nan sit 
GIVE yo pa rejyon  

2021  2022  2023  
23 pa 
rapò 
ak 21  

Jan-Avril 
Mwayèn 
5- Ane.  

Jan-
Avril 
2024  

2024 
pa 

rapò 
ak 5-
Ane 
Ane.  

Capital Region  
(Albany, Troy, 
Schenectady)  

107  123  98  -8%  23  18  -22%  

Central New York  
(Syracuse)  

135  147    93  -31%  31  10  -68%  

Finger Lakes  
(Rochester)  

350  303  247  -29%  60    49  -18%  

Hudson Valley  
(Newburgh, 
Poughkeepsie, Mount 
Vernon, Yonkers, 
Kingston, Middletown, 
Spring Valley)  

109  85  71  -35%  22  15  -32%  

Long Island  
(Hempstead, Nassau, 
Suffolk)  

136  96  72  -47%  26  11  -58%  

Mohawk Valley  
(Utica)  

32  30  29  -9%  9  6  -33%  

Southern Tier  
(Binghamton)  

11  12  12  9%  3  2  -33%  

Western New York  
(Buffalo, Niagara Falls, 
Jamestown)  

350  249  172  -51%  62  38    -39%  

(Sous: Rapò aktivite fiziyad GIVE pa ane pou fevriye 2024 ak Rapò aktivite fiziyad GIVE 
pa mwa, pou me 2024, DCJS.)  

Vil New York te rapòte tou yon diminisyon nan vyolans ak zam pou avril 2024: yon 
diminisyon 19 pousan nan viktim fiziyad ak yon diminisyon 16 pousan nan ka lanmò 
akoz fiziyad pa rapò ak menm peryòd la an 2023.  
  
Krim ki rapòte  
Ane pase, mèt ki pa nan Vil New York yo te tonbe a 29 pousan pou pase de 352 a 249 
ant 2022 ak 2023. Sa pa teni kont de 2019 pou kantite krim ki pi ba ki anrejistre a, men 
li reflete yon diminisyon 38 pousan depi nivo elve pandemi 2021 an (249 kont 399). 
Krim vyolan – mèt, vyòl, vòl, ak agresyon ki grav – te bese a 4 pousan (22,742 kont 
23,795) nan 57 konte ki pa nan Vil New York ane pase a pa rapò ak 2022. Men, krip 
pwopriyete yo te diminye a 5 pousan (170,100 kont 162,140) nan awondisman yo, akoz 
prensipalman yon ogmantasyon 58 pousan nan vòl veyikil amotè yo.  
  
Nan kòmansman ane sa, NYPD te rapòte mèt yo te diminye a 11 pousan soti 2022 rive 
2023 (391 kont 438). Yo te rapòte kantite krim total Vil New York pa t chanje relativman 
(0.2%) avèk senk nan senk kategori krim grav yo te swiv atravè CompStat yo ki te 
diminye. Agresyon kriminèl ak vòl veyikil amotè te ogmante a 7 pousan ak 15 pousan, 
respektivman.  
  
An patikilye, kantite mèt total 640 nan tout Eta New York an 2023 te reprezante youn 
nan pousantaj mèt ki pi fèb ki anrejistre (3.3 pou 100,000) depi 1965. 249 ki pa nan vil 
New York te koresponn ak 2019 kòm pousantaj mèt ki pi fèb ki anrejistre (2.2 pou 
100,000) depi 1968.  
  
Sezi zam ilegal ak manda pwoteksyon kont risk ekstrèm  
Lapolis Eta New York kontinye konvoke Gwoup Travay ant Eta sou Zam Ilekal la, pataje 
ransèyman, zouti, ak taktik pou sispann trafik zam. Depi fòmasyon li an janvye 2022 pa 
Gouvènè Hochul, Lapolis Eta New York, Depatman Lapolis Vil New York (NYPD), Biwo 
sou Alkòl, Tabak, Zamafe ak Eksplozif (Bureau of Alcohol Tobacco, Firearms and 
Explosives, ATFE) federal la ak ajans fòs lòd New York, Rhode Island, Connecticut, 
Vermont, Ohio, Massachusetts, Pennsylvania, New Jersey ak New Hampshire kontinye 
reyini epi pataje enfòmasyon pou kanpe sikilasyon zam ilegal atravè liy eta yo epi 
anpeche plis vyolans zam k ap ravaje vil yo atravè peyi a.  
  
Sezi zam yo te ogmante anpil nan eta a akoz kooperasyon ak kominikasyon ki otmante 
nan patenarya lokal, eta, rejyonal depi Gouvènè a te antre an fonksyon. Kantite zam 
krim ajans polis yo te sezi atravè Eta New York te prèske triple nan senk ane ki sot 
pase yo: 517 an 2020 pa rapò ak 1,463 ane pase. An reyalite, Lapolis Eta a te sezi 802 
zam jiska avril 2024, ki plis pase kantite total zam yo te sezi pandan tout ane sivil 2018 
(551), 2019 (528), ak 2020 (517) an antye.  
  
Apre aksyon Gouvènè a pou ranfòse lwa sou Alèt Wouj eta a, Lapolis Eta a te ogmante 
lwa ki sove lavi sa deplizanpli, ki pèmèt yo retire zam nan men moun ke yo konsidere 
kòm yon danje pou tèt yo oswa pou lòt moun. Ane pase a, Lapolis Eta a te depoze 
1,385 òdonans pwoteksyon kont risk ekstrèm (extreme risk orders of protection, 

ERPOs) ki te lakòz yo retire 2,549 zam. Jiska 14 me 2024, Lapolis Eta a te depoze yon 
lòt 673 ERPO epi retire yon lòt 1,226 zam.  
  
Pousantaj omisid nasyonal  
Sant Nasyonal pou Kontwòl ak Prevansyon Maladi (Centers for Disease Control and 
Prevention, CDC) pou Estatistik sou sante yo pibliye done sou mòtalite pa peryòd, ki 
genyen ladan yo lanmò ki soti nan omisid, pou tout eta nan Etazini. Done ki pi resan yo 
montre ke Eta New York konsève pousantaj omisid ki pi fèb (4.3 lanmou pou 100,000 
abitan) pami gwo eta ki gen yon popilasyon plis pase 10 milyon moun. Li pi ba anpil tou 
(43 pousan) pase mwayèn 7.6 ka lanmò pa omisid pou 100,000 abitan an.  
  

Eta  Pousantaj lanmò pa omisid pou 100,000 abitan  

New York  4.3  

California  5.7  

Florida  7.2  

Texas  7.3  

United States (Tout eta yo)  7.6  

Michigan  8.1  

Ohio  8.5  

Pennsylvania  8.7  

North Carolina  9.0  

Illinois  10.8  

Georgia  11.0  

(Sous: Tablodbò sou mòtalite, janvye 2024, Sistèm Estatistik Vital Nasyonal CDC.)  
  
 Divizyon Sèvis Jistis Penal la bay sipò enpòtan nan tout aspè nan sistèm jistis kriminèl 
eta a, ki gen ladan, men pa sa sèlman: fòme fòs lòd yo ak lòt pwofesyonèl jistis penal 
yo; sipèvize yon pwogram akreditasyon fòs lòd; asire Breathalyzer (tès alkòl) ak 
ekipman pou fè respekte vitès yo ke fòs lòd lokal yo ap itilize fonksyone kòrèkteman; 
jere finansman sibvansyon jistis penal; analize enfòmasyon sou krim ak pwogram nan 
tout eta a; bay sipò rechèch; sipèvize depatman pwobasyon konte yo ak altènatif nan 
pwogram prizon yo; ak kowòdone politik jistis pou jèn yo. Swiv DCJS sou 
Facebook, Instagram ak X (anvan li te rele Twitter).  
  
 Lapolis Eta New York ki te etabli an 1917, sèvi, pwoteje, epi defann moun New York 
fyèman, pandan l ap prezève dwa ak diyite tout moun. Lapolis Eta New York travay pou 
asire sekirite wout eta a, prevni epi fè envestigasyon sou krim, prepare epi reponn a 
ijans ak katastwòf, epi bay sipò a lòt ajans fòs lòd yo. Entegrite, respè, sèvis kliyan, ak 
lidèchip, se valè fondamantal Lapolis Eta a, k ap asire sèvis aplikasyon lalwa ki pi 
pwofesyonèl nan tout New York.  

